
TIJORAT BANKLARINING 
MOLIYAVIY BARQARORLIGINI 
TA’MINLASHNING NAZARIY 
ASOSLARI

Sadikov Iskandar Gayratovich
Toshkent davlat iqtisodiyot universiteti mustaqil izlanuvchisi
Annotatsiуa: Ushbu maqolada tijorat banklari moliyaviy barqarorligini ta’minlash yuzasidan turli yondashuvlar mavjud 
bo‘lib,	ular	moliyaviy	barqarorlikning	maqsad	va	vazifalariga	qarab	farqlanishini	tadbiq	etish	ilgari	suriladi.	Shuningdek,	
bank tizimining moliyaviy barqarorligi va ishonchliligini yanada oshirish, tijorat banklarining resurs bazasini mustahkam-
lash	va	rivojlantirish	uchun	qulay	shart-sharoitlar	yaratish,	ularning	investitsiyaviy	faolligini	rag‘batlantirish	bo‘yicha	chora-	
tadbirlarni	aniqlash	 tahlil	qilingan.	Ushbu	qo‘yilgan	maqsadlarga	erishish	yo‘lida	muallif	 tomonidan	 tadqiqotlar	amalga	
oshirilgan va natijalarga erishilgan.

Kalit	so‘zlar:	Tijorat	banklari,	moliya	tizimi,	bank	tizimi,	banki	rеsurslari,	banklarning	moliyaviy	barqarorligi,	bank	sеktori,	
xususiy	sеktor,	moliyaviy	vositachilik,	moliyaviy	qarorlar,	moliyaviy	barqarorlikni	baholash.
Abstraсt:	This	article	discusses	various	approaches	to	ensuring	the	financial	stability	of	commercial	banks,	the	purpose	
of	which	is	to	introduce	differentiation	of	financial	stability	depending	on	goals	and	objectives.	It	also	consists	in	defining	
measures	to	further	improve	the	financial	stability	and	reliability	of	the	banking	system,	create	favorable	conditions	for	
strengthening	and	developing	the	resource	base	of	commercial	banks,	and	stimulate	their	investment	activity.	On	the	way	
to achieving these goals, the author conducted research and obtained results.

Keу	words:	Commercial	banks,	financial	system,	banking	system,	Bank	resources,	financial	stability	of	banks,	banking	
sector,	private	sector,	financial	intermediation,	financial	decisions,	financial	stability.
Аннотация:	В	данной	статье	рассматриваются	различные	подходы	к	обеспечению	финансовой	устойчивости	ком-
мерческих	 банков,	 целью	 которых	 является	 внедрение	 дифференциации	финансовой	 устойчивости	 в	 зависи-
мости	от	целей	и	 задач.	Он	 заключается	 также	в	определении	мер	по	дальнейшему	повышению	финансовой	
устойчивости	и	надежности	банковской	системы,	созданию	благоприятных	условий	для	укрепления	и	развития	
ресурсной	базы	коммерческих	банков,	стимулированию	их	инвестиционной	активности.	На	пути	к	достижению	
этих	поставленных	целей	автором	были	проведены	исследования	и	получены	результаты.

Ключевые	слова:	коммерческие	банки,	финансовая	система,	банковская	система,	банковские	ресурсы,	финан-
совая	 устойчивость	 банков,	 банковский	 сектор,	 Частный	 сектор,	 финансовое	 посредничество,	 финансовые	
решения,	оценка	финансовой	устойчивости.

K I R I S H
Tijorat	 banklari	 moliyaviy	 barqarorligini	 baholashga	 turli	 yondashuvlar	 mavjud	 bo‘lib,	 ular	 baholash	

maqsad	va	vazifalariga	qarab	 farqlanadi.	Bunda	 iqtisodiy	subyektlar	ko‘pincha	nazorat	organlari	 tomonidan	
qo‘llanilayotgan	 va	 tasdiqlangan	modellarga	 asoslanadilar.	 Shuning	 uchun	 ikkinchisi	 alohida	 asosiy	 ahami-
yatga ega.

Moliyaviy	barqarorlik	–	bu	moliyaviy	tizimning,	yaʼni	moliya	muassasalari,	bozorlar	va	bozor	infratuzilma-
larining ehtimoliy shoklar va nomutanosibliklarga bardosh bera olishi, shu bilan birga moliyaviy vositachilik 
funktsiyalarini bajara olmaslik ehtimolini pasaytirish qobiliyatidir. Moliyaviy barqarorlik maqsadi alohida moliya 
muassasasi	emas,	balki	butun	moliya	tizimi	barqarorligini	taʼminlashdan	iborat.	Moliyaviy	barqarorlik	iqtisodiy-
otning barqaror rivojlanish asosi hisoblanadi.

Moliyaviy	tizim,	qachonki	banklar,	boshqa	kredit	 tashkilotlari	va	moliya	bozorlari	uy	xo‘jaliklari	va	tadbir-
korlik	 subyektlariga	 bir	maromda	 ishlayotgan	 tizimning	 keskin	 sustlashishiga	 yo‘l	 qo‘ymasa,	 iqtisodiyotdagi	
ishtiroki	va	uning	o‘sishi	uchun	zarur	moliyaviy	 investitsiyalar	taqdim	eta	olsagina	barqaror	hisoblanadi.	Аks	
holda	nobarqaror	tizimda	iqtisodiy	shoklar	real	iqtisodiyotga	noxush	taʼsir	ko‘rsatishi,	kreditlashni	izdan	chiqa-
rishi va kutilganidan ziyod xatarga olib kelishi, bandlikning qisqarishi va iqtisodiy faollikni susaytirishi mumkin.
Yuqoridagi	fikrlar	tadqiqot	mavzusining	dolzarbligini	va	ilmiy-amaliy	ahamiyatga	ega	ekanligini	belgilaydi.

Iqtisodchi	 olimlar	 Z.Axrorov	 va	 Sh.Jalilovlar	 “Moliyaviy	 barqarorlik	 –	 bu	 bank	 moliyalashtirish	 man-
balari	 tarkibida	o‘z	mablag‘lari	yetarli	hissasini	 ta’minlovchi	moliyaviy	holatidir.	O‘z	mablag‘lari	yetarli	hissasi	
moliyalashtirishning	 jalb	 qilingan	 manbalari	 to‘liq	 va	 o‘z	 vaqtida	 qaytarilishini	 ta’minlashda	 foydalanilishini	
anglatadi”	[1] deya ta’rif berishgan. 

Ye.V.Korchagina	o‘z	qarashlarida	quyidagicha	ta’rif	keltirib	o‘tadi.	“Moliyaviy	barqarorlik	–	o‘z	mablag‘la-
rini	 investitsiya	shaklida	yo‘naltirish,	 faoliyat	 va	 ishlab	chiqarish	siklining	yangi	 yo‘nalishlarini	 tashkil	 qilishni	
qo‘llab-quvvatlash,	kechiktirib	bo‘lmaydigan	vazifalarni	moliyalashtirish	va	moliyaviy	mablag‘lar	bilan	ta’minlan-
ganlik	darajasi	orqali	izohlanadi”	[2].

I.A.Pavlova	fikricha,	bank	moliyaviy	barqarorligining	mohiyati	“uning	shunday	moliyaviy	holatidirki,	unda	
bankning	 xo‘jalik	 faoliyati	 uning	 barcha	 majburiyatlarini	 ta’minlashga	 imkon	 beradi	 [3]”.	 I.N.Omelchenko	 va	
Ye.V.Borisovalar	fikricha,	“moliyaviy	barqarorlik	-	doimiy	tarzda	bozor	kon’yunkturasi	o‘zgarib	borishi	sharoitida	
bankning	o‘z	moliyaviy	stabilligini	saqlab	qolish	qobiliyatidir	 [4]”.	L.T.Gilyarovskaya	va	A.A.Vexorevalar	 ta’kid-
lashicha, bank moliyaviy barqarorligi tushunchasi uning shunday holatidirki, bunda mavjud resurslarni taqsim-
lash	va	ulardan	foydalanish	jarayonida	nafaqat	to‘lovga	layoqatlilik	ta’minlanadi,	balki	shu	bilan	birga	foyda	va	
kapitalning	o‘sishiga	erishish	maqsadidagi	rivojlanishga	ham	erishiladi	[5]”.

N.L.	Danilova	banklarning	moliyaviy	barqarorligi	bo‘yicha	quyidagi	ta’rifni	keltirib	o‘tadi.	Unga	ko‘ra	“moli-
yalashtirish	manbalarining	bir	qismi	sifatida	o‘z	kapitalining	yetarli	ulushi	bilan	ta’minlanadigan	bank	moliyaviy	
holatining barqarorligi bankning moliyaviy barqarorligi deyiladi [6]”.

“Bank	 moliyaviy	 barqarorligini	 baholash	 uchun	 bir	 nechta	 turli	 yondashuvlar	 qo‘llaniladi”:	 “an’anaviy,	
resursli-	boshqaruv,	resurs	yondashuvi,	stoxastik	tahlil	asosida	baholash,	ko‘pliklar	nazariyasi	va	boshqa	tur-
dagi	hisob	usullaridan	foydalanish	mumkin”	[7]	ligi	haqida	D.A.	Yendoviskiy	hamda	A.V.Yendoviskayalar	o‘z	ilmiy	
qarashlarini	keltirib	o‘tishgan.

A.U.Burxanovning	fikricha:	 “moliyaviy	barqarorlik:	birinchidan,	 “birgina	korxona	sarmoya	 tarkibini	emas,	
balki	umuman	korxona	moliyasi	xolatini	tavsiflaydi”;	ikkinchidan,	“foyda	olish	va	qarzlarni	to‘lash,	korxona	o‘z	
faoliyatini moliyalash imkoniyati va resurslar aylanish tezligining bir maromda rivojlanib borishiga asoslangan 
korxonalar	faoliyatining	kompleks	ko‘rsatkichidir”;	uchinchidan,	“korxonaning	ishlab	chikarish	va	moliyaviy	faoli-
yati	natijalarini	aks	ettiradi	hamda	ular	o‘rtasidagi	teskari	aloqani	hisobga	olgan	holda	ushbu	natijalar	uyg‘un-
ligining	tizimli	jarayonini	o‘zida	namoyon	etadi”;	to‘rtinchidan,	“korxonaning	aylanma	mablag‘larini	boshqarish	
orqali	sarflangan	sarmoyaga	eng	yuqori	daromad	olishni	ta’minlaydi”	deya	ta’kidlaydi	[8]. 

I.T.	Balabanov	 “bankning	moliyaviy	barqarorligi	mablag‘larni	 joylashtirish	 va	ulardan	 foydalanish,	 foyda	
miqdori	 hisobiga	 o‘z	mablag‘larini	 to‘ldirish,	 shuningdek	 rejani,	 asosiy	 va	 aylanma	mablag‘larning	 aylanish	
tezligini	hisobga	olgan	holda	boshqa	manbalar	bilan	tavsiflanadi	[9]”.

A.	 D.	 Sheremet	 va	 R.	 S.	 Sayfullinlar	 moliyaviy	 barqarorlikni	 bankning	 mavjud	 aktivlari	 yordamida	 o‘z	
majburiyatlarini	 qoplash	 qobiliyati	 deb	 hisoblashadi.	Mualliflar	 kompaniyaning	mavjud	manbalarining	 tarkibi	
va tuzilishiga alohida ahamiyat berishadi, shuningdek, holatni tahlil qilishda naqd pul aylanmasi dinamikasini 
hisobga olishadi [10].

Shuningdek, ba’zi iqtisodiy adabiyotlarda bank moliyaviy barkarorligini ta’minlashning yanada batafsil yori tib 
berilgan	holatlar	ham	yo‘q	emas.	Masalan,	“...	Moliyaviy	barqarorlik	–	bu	mumkin	bo‘lgan	iqtisodiy	o‘zgarish		lar	
va zarbalarga qaramay, moliyaviy institutlar va bozorlar tizimining samarali va barqaror ishlashi qobiliyatidir. Bu 
moliyaviy	inqirozlarning	yo‘qligi	yoki	minimal	darajasi,	bank	tizimining	barqarorligi,	iqtisodiyotning	real	sektori	
uchun	moliyaviy	xizmatlarning	ishonchliligi	va	qulayligi	bilan	tavsiflanadi.

T A D Q I Q O T N I  A M A L G A  O S H I R I S H D A  F O Y D A L A N I L G A N  U S U L L A R
Tadqiqotni	amalga	oshirishda	qo‘yilgan	maqsadlarni	amalga	oshirishda	mantiqiy	va	 tarkibiy	 tahlil	qilish,	

guruhlashtirish,	iqtisodiy-statistik	tahlil,	o‘zaro	va	qiyosiy	taqqoslash	usullaridan	samarali	foydalanildi.
Olingan	natijalar.	Olib	borilgan	tahlillar	natijasida	O‘zbekiston	tijorat	banklari	moliyaviy	barqarorligini	ta’min-

lash	 yuzasidan	 turli	 yondashuvlar	mavjud	 bo‘lib,	 ular	 baholash	maqsad	 va	 vazifalariga	 qarab	 farqlanishida	
iqtisodiy	subyektlar	ko‘pincha	nazorat	organlari	tomonidan	qo‘llanilayotgan	va	tasdiqlangan	metodika	hamda	
modellarning	rivojlanishiga	to‘siq	bo‘layotgan	holatlar	hamda	ularni	bartaraf	etish	yo‘llari	asoslab	berilgan.

T A H L I L L A R
Tijorat banklari moliyaviy barqarorligining tarkibiy asosini kapital, likvidlik, samarali tartibga solish va 

nazorat	qilish,	risklarni	boshqarish	va	shaffoflik	tashkil	etadi.	Ushbu	komponentlarning	birgalikda	qo‘llanilishi	
iqtisodiy qiyinchiliklarga dosh bera oladigan va uzoq muddatli rivojlanishni ta’minlaydigan barqaror moliyaviy 
tizimni yaratishga yordam beradi. 

2023-yil davomida global miqyosda moliyaviy sharoitlarning yumshayotganligi kuzatildi. Dunyoda davom 
etayotgan ziddiyatli geosiyosiy vaziyat, shuningdek rivojlangan mamlakatlar moliya tizimlarida yuzaga kelgan 
noaniqliklar sababli moliya bozorlaridagi tebranuvchanlikning ortishiga qaramasdan 2023-yilda jahon moliyaviy 
sharoitlar	 indeksida	 ijobiy	 tendentsiya	 saqlanib	 qoldi.	Shuningdek,	 qimmatli	 qog‘ozlar	 bozori	 bo‘yicha	 ijobiy	
o‘zgarishlar,	shu	jumladan	ularning	narxlarida	kuzatilgan	past	o‘zgaruvchanlik	darajasi	global	makromoliyaviy	
holatning	yumshashiga	taʼsir	ko‘rsatdi.

Аksariyat	 davlatlarda	 moliyaviy	 sharoitlar	 bilan	 bog‘liq	 xatarlar	 saqlanib	 qolmoqda.	 Rivojlangan	 dav-
latlarning suveren obligatsiyalarida kuzatilgan yuqori rentabellik darajasi xalqaro bozorda rivojlanayotgan 
davlatlar	aktivlariga	investitsiyalarni	qisqarishiga	sabab	bo‘ldi.	Bundan	tashqari,	2023-yil	davomida	kuzatilgan	
yuqori	foiz	stavkalari	kreditlarga	bo‘lgan	talabni	qisqartirdi.	Shuningdek,	qarz	oluvchilarning	maʼlum	segmentlari	
uchun majburiyatlarni bajara olmaslik holatlari kuchayishda davom etib, banklarning kredit tavakkalchiligiga 
bo‘lgan	 ishtiyoqini	pasaytirdi.	Yuqori	 foiz	stavkalari	muhitidagi	moliyaviy	sharoitlar	 taʼsirida	zaifroq	 rivojlana-
yotgan davlatlar iqtisodiyotida qiyinchiliklar yuzaga kelishi mumkin1.

1-rasm: O‘zbekiston moliyaviy sharoitlar indeksi2

Moliyaviy	 sharoitlar	 indeksi	 ko‘rsatkichining	 musbat	 qiymatlari	 moliyaviy	 sharoitlarning	 qatʼiylashishini,	
manfiy	qiymatlari	esa	moliyaviy	sharoitlarning	yumshashini	anglatadi.	Mamlakatimizda	ichki	talabning	yuqori	
o‘sishi	 kuzatilmoqda.	 2023-yilda	mamlakat	 iqtisodiy	 o‘sish	 surʼati	 6	 foizni	 tashkil	 etgan.	 Jumladan,	 2023-yil	
yakuniga	ko‘ra,	YaIM	o‘sishiga	mamlakatda	ichki	talabning	oshishi	9,2	foiz	band	ijobiy	hissa	qo‘shgan	bo‘lsa,	
sof	eksport	manfiy	salьdosi	kengayishining	iqtisodiy	o‘sishga	salbiy	taʼsiri	3,3	foiz	bandni	tashkil	etgan.	Ichki	
talab	tarkibida	isteʼmol	xarajatlari	yuqori	ulushga	ega	bo‘lib,	2024-yil	1-yanvar	holatiga	64	foizni	tashkil	etgan.

Bank	tizimining	shoklarga	bardoshlilik	holati	zaiflashishiga	qaramasdan,	moliyaviy	barqarorlikni	ifodalovchi	
ushbu	 ko‘rsatkichlar	 o‘rnatilgan	minimal	 talablardan	 yuqori	 shakllandi.	 2023-yilda	 sof	 barqaror	moliyalasht-
irish	 koeffitsiyenti	 ko‘rsatkichi	 3,8	 foiz	 bandga	 pasaydi.	Yuqori	 likvidli	 aktivlar	 hajmining	 kamayishi	 hisobiga	
likvidlilikni	qoplash	yeʼyori	koeffitsiyenti	ko‘rsatkichida	keskin	pasayish	kuzatilib,	2023-yil	so‘nggida	165	foizni	
tashkil	etdi.	2023-yilda	regulyativ	kapitalning	monandlilik	koeffitsiyentida	deyarli	o‘zgarish	kuzatilmadi	va	2022-
yil yakuniga nisbatan atigi 0,3 foiz bandga kamaygan.

Bank	tizimida	moliyaviy	barqarorlik	holati	xaritasi	aktivlarning	o‘sishi	hamda	rentabelligi	deyarli	o‘zgarishsiz	
qolganligini	ko‘rsatdi.	2023-yilda	aktivlarning	rentabelligi	ko‘rsatkichi	o‘zgarishsiz	2,5	 foiz	atrofida	shakllandi.	
2023-yilda	 jami	aktivlar	hajmining	o‘sish	surʼati	biroz	sekinlashib,	2022-yilga	nisbatan	8	foiz	bandga	pastroq	
bo‘ldi.	(2-rasm)

1	 International	Monetary	Fund.	(2024,	January).	World	Economic	Outlook.
2 https://cbu.uz/ ma’lumotlati asosida muallif tomonidan tuzildi

2-rasm: O‘zbekiston Respublikasi bank tiziminig moliyaviy barqarorlik holati3

Foizli	 xarajatlarni	qoplash	koeffitsiyenti	2023-yilning	dastlabki	yarim	yilligi	 yakuni	holatiga	o‘tgan	yilning	
mos	davriga	nisbatan	4	foiz	bandga	kamayganligi	banklar	jalb	qilingan	qarzlar	bo‘yicha	foiz	to‘lovlarini	bank	foy-
dasi hisobidan qoplay olish imkoniyati pasayganligidan dalolat beradi. Shuningdek, 2023-yilning I yarim yilligi 
yakuni	bo‘yicha	jismoniy	shaxslarga	ajratilgan	kreditlarning	aholi	ixtiyoridagi	daromadiga	nisbatida	2022-yilning	
mos	davriga	nisbatan	ijobiy	o‘zgarish	kuzatildi.

Bank	tizimida	moliyaviy	barqarorlik	holati	xaritasida	aktivlar	o‘sishining	sekinlashishi	va	to‘lovlari	31	kundan	
ortiq	muddatga	kechikkan	aktivlar	hajmining	ortishi	bilan	bog‘liq	xatarlar	biroz	ortganligini	ko‘rish	mumkin.	Xusu-
	san,	2023-yilning	dastlabki	yarim	yilligida	bank	aktivlarining	o‘sish	sur’ati	2022-yilning	mos	davriga	nisbatan	
8	 foiz	 bandga	 pasaygan.	 Shuningdek,	 substandart	 va	 undan	 quyi	 tasniflangan	 muammoli	 kreditlar	 ulushi	
2023-yilning	I	yarim	yilligi	yakuni	bo‘yicha	o‘tgan	yilning	mos	davriga	nisbatan	2	foiz	bandga	oshgan.	Banklar	
daromadliligi	 ko‘rsatkichida	 ijobiy	 holat	 yuzaga	 kelgan	 bo‘lib,	 aktivlar	 rentabelligi	 ko‘rsatkichi	 so‘nggi	 ikki	 yil	
davomida	o‘zgarishsiz	2,7	foiz	darajasida	shakllanib	kelmoqda.

3-rasm: O‘zbekiston Respublikasi bank tizimi bardoshliligi holati4

3 https://cbu.uz/ ma’lumotlati asosida muallif tomonidan tuzildi
4 https://cbu.uz/ ma’lumotlati asosida muallif tomonidan tuzildi

Bank	sektori	bo‘yicha	kapital	monandlilik	va	likvidlilik	ko‘rsatkichlarida	kuzatilgan	pasayish	tendensiyalari	
bank	tizimining	turli	ehtimoliy	shoklar	ta’sirida	yuzaga	kelishi	mumkin	bo‘lgan	xatarlarga	bardoshlilik	holatiga	
salbiy	ta’sir	ko‘rsatdi.	2023-yilning	1-iyul	holatiga	regulyativ	kapitalning	monandlik	koeffitsiyenti	o‘tgan	yilning	
mos davriga nisbatan 0,6 foiz bandga kamaygan. Shuningdek, banklarning likvidlilik holatini aks ettiruvchi 
likvidlilikni	qoplash	va	sof	barqaror	moliyalashtirish	koeffitsiyentlari	ko‘rsatkichlari	pasaydi.	2023-yilning	I	yarim	
yilligida	O‘zbekiston	bank	tizimida	kapital	zaxiralarining	o‘rnatilgan	kapital	talablaridan	yuqori	darajada	shakl-
lanishida davom etdi. Bu esa, makroiqtisodiy hamda tashqi geosiyosiy xatarlar sharoitida ham tijorat banklari 
uchun yetarli darajada ehtimoliy zararlarni qoplash imkoniyatini taqdim etmoqda. 2023-yilning 1-iyul holatiga 
banklarning	jami	regulyativ	kapitali	o‘tgan	yilning	mos	holatiga	nisbatan	14	foizga	oshib,	88,7	trln	so‘mga	yetdi.	
Bunda, kapitalning qariyb 85 foizini yuqori sifatli hisoblangan I darajali kapital tashkil qilmoqda.

Xalqaro	hisob-kitoblar	banki	 tomonidan	o‘tkazilgan	 tadqiqot	natijalariga	ko‘ra,	kreditning	YaIMga	nisbati	
tafovuti	va	qarzga	xizmat	ko‘rsatish	nisbati	inqirozlardan	erta	ogohlantiruvchi	eng	ishonchli	indikatorlar	ekanligi	
qayd etilgan [11].	Xususan,	kreditning	YaIMga	nisbati	tafovuti	inqirozlardan	uzoqroq	muddat	oldin	ogohlantirishda	
foydali	indikator	hisoblanadi.	Qarzga	xizmatko‘rsatish	nisbati	2	yil	oldindan	inqiroz	bo‘lishi	to‘g‘risida	ogohlan-
tirish	signallari	aniqroq	ko‘rsata	olish	xususiyatiga	ega.	Shuningdek,	barqaror	bo‘lmagan	majburiyatlar	ulushi	
ko‘rsatkichi	 ham	 inqirozlar	 haqida	 ogohlantirish	 berishda	 samarali	 ekanligi	 aniqlangan.	Kreditlarning	 keskin	
o‘sishiga	mutanosib	 ravishda	barqaror	bo‘lmagan	majburiyatlarning	o‘sishi	moliyaviy	zaifliklar	ortib	borishini	
oldindan	ko‘rsatib	berishi	mumkin	bo‘lgan	ko‘rsatkichlardan	biri	hisoblanadi.

N A T I J A L A R  I N T E R P R E T A T S I YA S I
Ushbu	tadqiqotni	amalga	oshirish	davomida	quyidagi	savollar	paydo	bo‘ldi	va	ularga	quyidagicha	javoblar	

shakllandi:	O‘zbekistonda	banklar	mоliyaviy	munоsabatlarning	umumiy	tavsifi,	nazariy	va	funksiоnal	asоslari	
qanday?	Tijorat	banklari	mоliyasini	tashkil	etish	va	kоrxоnalarning	mоliyaviy	mexenizmlarini	ishlab	chiqishning	
me’yоriy-huquqiy	asоslari	mavjudmi?	Tijorat	banklari	mоliyaviy	barqarоrligini	ta’minlashning	zarurligi,	iqtisоdiy	
mоhiyati	va	vazifalari	nimada?	Mazkur	tadqiqotni	amalga	oshirish	davomida	ushbu	savollarga	asosli	javoblar	
shakllantirildi.

X U L O S A
Mamlakatimiz	 tijorat	banklar	kapitallashuvining	yuksak	darajada	o‘shishini	 taʼminlashga	doir	har	 tomon-

lama	choralar	ko‘rilishi,	likvidlik	mustahkamlanishi	va	depozit	bazasi	oshirilishi	hamda	moliyaviy	barqarorlikning	
ta’minlanishi	natijasida	yuksak	reyting	ko‘rsatkichlariga	va	iqtisodiyotning	real	sektoriga	ajratilayotgan	kreditlar	
hajmi oshishiga erishilmoqda.

Tijorat banklarining moliyaviy barqarorligini ta’minlashda quyidagi jihatlarni e’tiborga olish maqsadga 
muvofiq:

Birinchidan,	banklar	potentsial	yo‘qotishlarni	qoplash	va	o‘z	 faoliyatining	barqarorligini	 ta’minlash	uchun	
etarli	kapitalga	ega	bo‘lishi	kerak.	Kapital	bankning	moliyaviy	barqarorligining	asosiy	manbai	hisoblanadi.

Ikkinchidan,	banklar	xatarlarni	minimallashtirish	va	barqaror	rentabellikni	ta’minlash	uchun	o‘z	aktivlarini	
to‘g‘ri	boshqarishlari	kerak.	Aktivlarning	xilma-xilligi	potentsial	yo‘qotishlarni	yumshatishga	yordam	beradi.

Uchinchidan, majburiyatlarni boshqarish bankning moliyaviy barqarorligini ta’minlashda ham muhim rol 
o‘ynaydi.	Jalb	qilingan	resurslar	va	qarz	mablag‘lari	o‘rtasidagi	muvozanat	saqlanishi	zarur.

To‘rtinchidan,	banklar	mumkin	bo‘lgan	moliyaviy	yo‘qotishlarni	oldini	olish	va	barqaror	faoliyatni	ta’minlash	
uchun	samarali	xatarlarni	boshqarish	tizimlariga	ega	bo‘lishi	kerak.

Beshinchidan, banklar mijozlar oldidagi joriy va kelajakdagi majburiyatlarni qoplash uchun yetarli likvidlikka 
ega	bo‘lishi	lozim.	Likvidlikning	etishmasligi	bank	uchun	jiddiy	muammolarga	olib	keladi.

Oltinchidan, tijorat banklari, shuningdek, jarimalar va boshqa oqibatlarning oldini olish uchun tartibga 
soluvchi tashkilotlar tomonidan belgilangan barcha tartibga solish talablariga qat’iy rioya qilishlari maqsadga 
muvofiq.

Yuqoridagi	tablarga	rioya	qilish	tijorat	banklariga	moliyaviy	barqarorlikni	saqlashga	va	bozorda	muvaffaqi-
yatli ishlashga yordam beradi.

